    «Аф юмафтсаськ 

мокшэрзянь народоньконь
              ваймонь арушинц»

                                                                                          Аноклазе :

                                      Зубово-Полянсяй райононь 
                   Каргальскяй основной общеобразовательнай школань 

                                       7-це классонь тонафнись
                                       Учамбрина Татьянась

                      «На свете нет малых народов. Величие народа вовсе не

                                измеряется его численностью, подобно тому,  как величие

                                человека не измеряется его ростом»
                                                                                                       В.Гюго
Мезе стамсь народсь? Мезе сувси тя понятияти? 

Ломанень обществаса оцю васта макссеви оцю группатненди, конат сотфт национальностень признаконь коряс. Эрь ломанть национальностец – тя сонь ащемац (принадлежностец) кодама-бди нациянди или народностенди. Мон тя признакть коряс сувсян мокшэрзянь народти.

Мон арьсян, што народсь, кода эрек организмась, ащи «клеткаста», конат тиихть шумбра, таза оргатт; стане и народсь ащи башка ломаньцта. А марса эсь культурасост, покодемань кельгомасост, воинскяй сяськомасост тиезь смузю мордовскяй народть. И ётксонза фалу мир и согласия. 


Мон эрян ёмла веленяса. И катк сон аф пяк ни оцю, но сянкса велеряйхнень ваймосна келихть и панжадот. Сембе тевснон тиендьсазь марняса: тише ли аноклама, пере ли модамарьса путома, сруб ли кудонди шапома. Кода корхнесь щятязе: «Шумбраняста – парняста, мирнаняста – марняса». Тиевсь ломанть зияноц – велесонк сон аф иляды ськамонза шобда потмоня мархта. Тевса лезттама, валса ужяльдьсаськ. А къда кинь свадьбань илац или одс шачыец -  кштий и морай сембе курнясь.

А кодама мазыхть велесонк стирьхне и аватне. Виде ронкт, иляназ шяярьхть, акша пейхть, менелень сельмот! Кажнайсь живой персонаж Ф.Сычковонь картинаста, кажнайти ладяйхть С.Кинякинонь стихотворенияста валхне: 




Говорят, что я девка – красавица





Хоть румянцем кудель поджигай.





Говорят, что коса моя славится –





Что она закрывает пулай.               
Велень аватне тевонь кельгихть. Пересост кодама аньцек касыкст аш, и костовок аф няят сордише. Кудботмосост фалу аруши и порядок. И тя ётни поколенияста поколенияс. 

Нинге мялезе азомс пара валхт мокшалять колга. Сон сембе тевса мастер. Велесонк плотникне стама кутт путыхть, што мастеронь славась колгаст сембе Россияти срадонды. Аф кутт строяйхть, а современнай дворецт. Церати аньцек кемгафксува киза, а «кядец моли»  кода сире плотниконь. Тя ли аф народнай талант. Сембось ули мордовскяй народть эса: и мудрайши, и мазыши, и ялгаксши, и тевонь кельгома. И тя аф юмай, аф ляды народозе сай пингфтома, сяс мес эрь семьять эса шачи кафтонь-колмонь шаба. Кода няеви, народсь эряй, ванфтовихть народнай традициятне, календарьса и эряфса мольфтевихть народнай праздникне, эрь кудса кирдевихть обуцятне.

Школаса (а въдь именна сон велеса культурнай центрась) ётафневихть мероприятият и литературнай илат сембе мирти минь республикань содаф ломанензон колга. Тядде февраль ковста мон улень мероприятияса, коста эстейне сявонь лама содамоши народоньконь колга, сонь эряфонц колга, мокшень кяленьконь ванфтоманц колга: «Шачема край! Мокшэрзянь мастор! Шнама валоньконь примайть», «Минь аймаконь инь кайги вайгяльхне» (Зубово-Полянскяй модать поэтонзон и писателензон колга), «Своя земля и в горсти мила» (аноклафтольхть азкст эсь атяньконь-бабаньконь эряфснон колга). Улема тяфтама мероприятияса, мон ванан сай пинкнень лангс оцю надияма мархта. Арьсян, што минь народоньке, сонь культурац и кялец кармайхть эряма нинге лама сядот киза.

